
LEHEN ALDEA

POETA KAXKARRA
(M. Arregi / Imanol)

Ni poeta kaxkar bat naiz
eta kolore urdinez

dena jartzen dut aldrebes.
Zure lurralde oparoa
ikusmiratzen dut lehenik
gavaren zirrikutik zelatan

eta haragiz koloreztatzen

zure gorputzaren figura
irudimenaren ixpiluan,

zure sabel borobilaren

maldan behera hamilduz.

Zure lurralde zabala

indarrez goldetuz,

denbora joanen erdoiak
akestutako zure desioak
zorrozten ditut

eta zorion-hazia botatzen
etorkizun lainotuaren tartean
oraingo esperantza murriztuaren
hildoa luzatuz.

Nahiaren uholdeek

bortizki astintzen naute,
ilunaren tintontzian

hustutzen ditudan arte.

Ametsak gordintzen ditut

gau grinatsuaren labean

eta gero

ixiltasun hezetuaren arnasa
ezinaren eskaparatean
gandutzen da doi
Azkenik,
ixiltasun bustiaren
oihartzun mutua
bilutsik gelditzen da

gau ilunaren apalean

eta ni

azpildurak josten dizkiot
loak hartu arte.

Ni poeta kaxkar bat naiz
eta kolore urdinez
eskribitzen dut gauez.

KOPLAK
(M. Arregi / Imanol)

Lur nintzen ta lurtuz noa
zugan bat egin arte,
zurekin behin betikoz
ezkontzen naizen arte.
Hasieran bat ginen eta
denborarikan ez zen
lainoak gure gainetik
bezala bizi ginen.

Maite ninduzulako

hemen nago bakarrik,
zerbait eman nahi zenidan
ta utzi nauzu hutsik.

Zuhaitzik gabeko baso
plai ondargabea,

zuen hantzekoa dut
mundu hontan suertea.
Zeruan ez da izarrik
aldegin du haizeak,
negarrez erori dira
basoko landareak.
Orain gaztea naiz eta
lehen berriz mutiko,
ihesi doan kea naiz
ezkutatuz betiko.
Debalde etorri nintzen
eta debalde noa,
dagoeneko prest daukat
hilerriko zuloa.
Kirieleison luzea,
kantu lehor zatarra,
eguzkia badoa ta

egin beza langarra.

BERRIRO IGO NAUZU E
(X. Lete / K. Jimenez)

MENDIRA

Maitegoak udazkenean
zuhaitzen osto gorriak,
oritasunez apainduriko
makal zuzenen gerriak,
hegoiazetan lokartutako
iratze okre geldiak
Maiteagoak, azken mugetan,
iraganaren zantzuak,

euri epelen gozotasuna
gaueko zeru altuak.
Maiteagoak sua ta jaia

fruitu berrien haziak,

uda beteko musiketatik
ernaldutako antsiak,

Eros ausartak gorputz gaztetan
ixuritako graziak.

Maiteagoak behin joan zirenak
sekulan ez itzultzeko,

begiek zabal dirauten arte
argitan blai itzaltzeko,

suffitu duen gizonak ez du
lotsarik behar galtzeko.

EGIA GARESTI DALA

(Txato Agirre / Imanol)

Heldu zen udaberria

kantuz hasi henaria.
Lagunak preso jauzi direla
iritxi zait gaur berria.

Urtu ziraden elurrak
Narrotu otso-zakurrak
Oraino ere minberaz daude
ene lagunen hezurrak.
Lainoak dire odoldu

gizon prestuak ixildu

Behin berriro ere gure Sisifo
maldaz behera amildu.
Kontzientziak urratu
«Bakea» dute saltu

Lau horma artean egin dituzte
bizirikan enterratu.

Indarra dela morala

ordena dela kabala

agertu dute gizonarentzat
egia garesti dala.

EUSKADIN, CASTILLAN BEZALA
(M. Azurmendi / Imanol)

Ene segurako aitonak

ogia behar zuenean

Castillara joaten zen
jornalaritzara,

morrointzara.

Bere igitaia treberenetakoa omen zen
bai, hori bai...

Hamar haur zituen gosez etxean
bai!, hori bai!

Castillako jornalariek

ogia nahi dutencan

Goiherrira joaten dira
jornalaritzara,

fabriketara.

Kanpokoak pizkorrak omen dira peontzan
bai, hori bai...

Hamaika haur ba dute gosez etxean

bai!, hori bai!

Castillako soroez, eta Goiherriko tximiniez
ene aitona eta kastellanoak

jabe bazeneza,

heuren haurren haseak

ez luteke ihes gehiagorik ikusiko!

ez Castillan, ez Euskadin!




BIGARREN ALDEA

LAU HAIZETARA

(M. Arregi / Imanol)

Itxasondoko haize gesala,
marinelen bertsoa,

z0az urruti aidean

lau haizetara

Donost
Uzta-garaiko gari-usaia,
segarien bertsoa,

z0az urruti aidean

lau haizetara
Iruinetikan Baionara.

Iruinera.

Ezpain herien portu galdua,
maitarien bertsoa,

Baionatik Bitoriara.

Muga zaharrak mahastietan,

gaiteroen bertsoa,
z0az urruti aidean
lau haizetara
Bitoriatik Bil

ora.

Burnizko bihotz arrailatua,

gabetuen bertsoa,

20az urruti aidean

lau haizetara

Bilbaotik Euskal Herrira.

ORHOITUZ

(J. Mirande / Imanol)

Zaldi beltzak irrintzika zeuden;
i

Alhargunen intziriez alai.

So ziraden, bekhaitz, saiak oro
Gira-hiroz ok-egin beharrez,
Garoetan neska sabel naro
Zaurituen odola nigarrez.

genduen atseden,

ZORION BETI BETERENA
(X. Lete / Imanol)

Maite zaitut, zorion
iflun etzeralako,
ezer etzeralako,
maite zaitut, zorion.

Amaitzen zeralako
edozein gauerditan
kale baten ert;

parentesis haundira,
zauritutako ezpainak

Ezpain zauritu eta
begi lanbrotsuak,
akasozko keinu bat,
ezer ez gehiago.

beti ukatua.

Hitz soil bat zeralako
poetek asmatua
zorionik asmatzen
etzekitelako,

denona zeralako

ezer etzeralako

maite zaitut zorion
beti besterena.

MENDIAN GORA

(X. Amuriza / Imanol)

Mendian gora haritza
ahuntzak haitzean dabiltza
itsasoaren arimak dakar

ur gainean bitsa

Kantatu nahi dut bizitza
usteltzen ez bazait hitza
mundua dantzan jarriko nuke
Jainkoa banintza

Euskal Herriko
soineko beltzen joskura
txori negartiz bete da eta
umorez ustu da.
Emaidazue freskura

ura eskutik eskura

izarren salda urdina edanda
naiz gustora.

Euskal Herriko poeta
kanposantuko tronpeta

hil kanpaiari tiraka cta
hutsari kolpeka.

Argitu hezak kopeta.

penak heuretzat gordeta
g0izero sortuz bizitza ere
hortxe zegok cia.

Mundua ez da beti jai

bainan ba dira mila motibo
kantatzeko alai.

Bestela datozen penai

ez diet surik bota nahi

tzen naizen gauean behintzat
egizue lo lasai.

MAYO

omorrostro» / Imanol)

Es mayo,
sobre el Serantes las nubes,
son peces contaminados.
Es mayo,

a punto los bogadores,
anchoas y marmitako.

Es mayo,

Santurce sufre que sufre,
ha muerto ya Baracaldo.
Mayo de flores sin flores,
mayo cornudo, castrado.
jAlerta ya la Sotera!
Santurce va agonizando.
Para qué coflo sin vida,
queremos un mes de mayo?

NIRE EUSKALTASUNA
(K. Izagirre / Imanol)

Nire euskaltasuna baso bat da,
eta ez du zuhaitz jenealojikorik.
Nire euskaltasuna dorre bat da,
eta ez du Alostorrerik

Nire euskaltasuna bide bat da,
eta ez du zaldizkorik

Nire euskaltasuna lore bat da,
eta ez du aldarerik

Nire cuskaltasuna itsaso bat da,
eta ez du almiranterik.

Nire euskaltasuna liburu bat da,
et ez da sotan;

Nire cuskaltasuna mundu bat da,
eta ez du Amerikari

Nire euskaltasuna bertso bat da,
eta ez du txapel

Nire cuskaltasuna pekatu bat da,
eta ez du mea-kulparik.



